
আংজনেযো  মহাবীরো  হনুমান্মারুতাত্মজঃ  ।
তত্বজ্ঞানপ্রদঃ  সীতাদেবীমুদ্রাপ্রদাযকঃ  ॥  1 ॥

অশোকবনিকাচ্ছেত্তা  সর্বমাযাবিভংজনঃ  ।
সর্ববংধবিমোক্তা  চ  রক্ষোবিধ্বংসকারকঃ  ॥  2 ॥

পরবিদ্যাপরীহারঃ  পরশৌর্যবিনাশনঃ  ।
পরমংত্রনিরাকর্তা  পরযংত্রপ্রভেদকঃ  ॥  3 ॥

সর্বগ্রহবিনাশী  চ  ভীমসেনসহাযকৃত্  ।
সর্বদুঃখহরঃ  সর্বলোকচারী  মনোজবঃ  ॥  4 ॥

পারিজাতদ্রুমূলস্থঃ  সর্বমংত্রস্বরূপবান্  ।
সর্বতংত্রস্বরূপী  চ  সর্বযংত্রাত্মকস্তথা  ॥  5 ॥

কপীশ্বরো  মহাকাযঃ  সর্বরোগহরঃ  প্রভুঃ  ।
বলসিদ্ধিকরঃ  সর্ববিদ্যাসংপত্প্রদাযকঃ  ॥  6 ॥

কপিসেনানাযকশ্চ  ভবিষ্যচ্চতুরাননঃ  ।
কুমারব্রহ্মচারী  চ  রত্নকুংডলদীপ্তিমান্  ॥  7 ॥

সংচলদ্বালসন্নদ্ধলংবমানশিখোজ্জ্বলঃ  ।
গংধর্ববিদ্যাতত্ত্বজ্ঞো  মহাবলপরাক্রমঃ  ॥  8 ॥

কারাগৃহবিমোক্তা  চ  শৃংখলাবংধমোচকঃ  ।
সাগরোত্তারকঃ  প্রাজ্ঞো  রামদূতঃ  প্রতাপবান্  ॥  9 ॥

বানরঃ  কেসরিসুতঃ  সীতাশোকনিবারকঃ  ।
অংজনাগর্ভসংভূতো  বালার্কসদৃশাননঃ  ॥  10 ॥

বিভীষণপ্রিযকরো  দশগ্রীবকুলাংতকঃ  ।
লক্ষ্মণপ্রাণদাতা  চ  বজ্রকাযো  মহাদ্যুতিঃ  ॥  11 ॥

চিরংজীবী  রামভক্তো  দৈত্যকার্যবিঘাতকঃ  ।
অক্ষহংতা  কাংচনাভঃ  পংচবক্ত্রো  মহাতপাঃ  ॥  12 ॥

লংকিণীভংজনঃ  শ্রীমান্  সিংহিকাপ্রাণভংজনঃ  ।
গংধমাদনশৈলস্থো  লংকাপুরবিদাহকঃ  ॥  13 ॥



সুগ্রীবসচিবো  ধীরঃ  শূরো  দৈত্যকুলাংতকঃ  ।
সুরার্চিতো  মহাতেজা  রামচূডামণিপ্রদঃ  ॥  14 ॥

কামরূপী  পিংগলাক্ষো  বার্ধিমৈনাকপূজিতঃ  ।
কবলীকৃতমার্তাংডমংডলো  বিজিতেংদির্যঃ  ॥  15 ॥

রামসুগ্রীবসংধাতা  মহিরাবণমর্দনঃ  ।
স্ফটিকাভো  বাগধীশো  নবব্যাকৃতিপংডিতঃ  ॥  16 ॥

চতুর্বাহুর্দীনবংধুর্মহাত্মা  ভক্তবত্সলঃ  ।
সংজীবননগাহর্তা  শুচির্বাগ্মী  দৃঢব্রতঃ  ॥  17 ॥

কালনেমিপ্রমথনো  হরিমর্কটমর্কটঃ  ।
দাংতঃ  শাংতঃ  প্রসন্নাত্মা  শতকংঠমদাপহৃত্  ॥  18 ॥

যোগী  রামকথালোলঃ  সীতান্বেষণপংডিতঃ  ।
বজ্রদংষ্ট্রো  বজ্রনখো  রুদ্রবীর্যসমুদ্ভবঃ  ॥  19 ॥

ইংদ্রজিত্প্রহিতামোঘব্রহ্মাস্ত্রবিনিবারকঃ  ।
পার্থধ্বজাগ্রসংবাসী  শরপংজরভেদকঃ  ॥  20 ॥

দশবাহুর্লোর্কপূজ্যো  জাংববত্প্রীতিবর্ধনঃ  ।
সীতাসমেতশ্রীরামপাদসেবাধুরংধরঃ  ॥  21 ॥

ইত্যেবং  শ্রীহনুমতো  নাম্নামষ্টোত্তরং  শতম্  ।
যঃ  পঠেচ্ছৃণুযান্নিত্যং
সর্বান্কামানবাপ্নুযাত্  ॥  22 ॥

